
Competencia en Comunicación Lingüística de Lingua Estranxeira

En  base  ao establecido  no artigo 144 da  LOMLOE todos  os  centros  docentes  realizarán unha 
avaliación de diagnóstico coa finalidade de comprobar o grao de adquisición das competencias do 
seu alumnado e ter en conta os resultados obtidos no deseño dos seus plans de mellora.

Nas probas de avaliación de diagnóstico mídese o desempeño do alumnado na materia de Lingua 
Castelá e Literatura nun curso estratéxico intermedio en cada unha das etapas de escolarización 
obrigatoria (4.º de educación primaria e 2.º de educación secundaria obrigatoria). A súa referencia 
competencial inmediata son as competencias específicas1 de final de etapa.

O marco de referencia para a elaboración das avaliacións do sistema educativo é o Marco general  
de las evaluaciones del sistema educativo desenvolvido e publicado polo INEE en colaboración cos 
organismos autonómicos con responsabilidade en materia de avaliación educativa.

Todo o alumnado matriculado en 2.º de ESO na Comunidade Autónoma de Galicia avaliarase de 
tres destrezas:

- Comprensión oral (CO)

- Comprensión escrita (CE)

- Expresión escrita (EE)

O peso aproximado de cada parte da proba buscará unha compatibilidade entre o establecido para 
as avaliacións de diagnóstico no  Marco general de las evaluaciones del sistema educativo para a 
avaliación dos obxectivos de Lingua Estranxeira:

Oral Escrita TOTAL
Comprensión 30% 40% 70%

Expresión ------ 30% 30%
TOTAL 30% 70% 100%

En consonancia coas orientacións do citado Marco, os textos seleccionados para estas probas terán 
en conta situacións comunicativas propias dos ámbitos persoal, social e educativo. En todo caso, 
empregaranse textos que traten temas cotiáns e de relevancia para o alumnado.

Área da comprensión (oral e escrita)
Para as destrezas relacionadas coa comprensión establecéronse uns procesos cognitivos básicos 
que se describen como operacións intelectuais que o alumnado activa ante un estímulo dado e que 
provocan un conxunto de accións encamiñadas a resolver unha tarefa contextualizada. Os catro 
procesos cognitivos ordenados de menor a maior complexidade son:

- Localizar e obter información.

- Realizar inferencias directas.

- Integrar e interpretar ideas e informacións.

- Reflexionar e valorar contidos e informacións.

Cada  un destes procesos cognitivos  concretouse  nunha serie  de  indicadores  de logro  (Táboa 
C.III.6).  Estes mesmos indicadores de logro estarán asociados a cada un dos ítems das probas de 
AD.

Na proba de Lingua Estranxeira,  as destrezas asociadas á comprensión valoraranse a partir  de 
catro estímulos (dous de comprensión oral e dous de comprensión escrita).

1 As  competencias  específicas  correspóndense cos  obxectivos  de  materia  ou  de  ámbito  establecidos  no  Decreto 
156/2022, do 15 de setembro, polo que se establecen a ordenación e o currículo da educación secundaria obrigatoria  
na Comunidade Autónoma de Galicia.



Área da expresión (escrita)
Na destreza de expresión escrita é necesario avaliar o produto final:  o texto. Isto supón que o 
procedemento de avaliación que se debe empregar nestes casos ha de ser diferente. O obxectivo 
será obter do alumnado unha produción escrita a partir dun estímulo guiado.

Por  tanto,  tendo  en  conta  os  procesos  cognitivos  implícitos  na  produción  dun  texto,  a  súa 
valoración  farase  atendendo  a  una  serie  de  indicadores  de  logro  asociados  ás  competencias 
lingüística,  pragmática e  sociolingüística.  En  2.º  de  ESO  tamén  se  valorará  a  mediación, 
propoñendo a transmisión dunha información breve, específica e relevante.

A estas indicacións teóricas engadimos, a modo de exemplo, algunhas concrecións de estímulos, 
ítems e guías de codificación que ilustran o formato da proba e que se poden atopar ao final deste 
documento.














